
Bahvrucha Upanishad

ப³ஹ்வ்ரு’சோபநிஷத்

॥ அத² ப³ஹ்வ்ரு’சோபநிஷத்॥
ௐ வாங்மே மநஸி ப்ரதிஷ்டி²தா । மநோ மே வாசி ப்ரதிஷ்டி²தம் ।
ஆவிராவீர்ம ஏதி⁴ । வேத³ஸ்ய ம ஆணீஸ்த:² । ஶ்ருதம் மே மா ப்ரஹாஸீ: ।
அநேநாதீ⁴தேநாஹோராத்ராந்ஸந்த³தா⁴மி । ரு’தம் வதி³ஷ்யாமி ।
ஸத்யம் வதி³ஷ்யாமி । தந்மாமவது । தத்³வக்தாரமவது । அவது மாம் ।
அவது வக்தாரம் । அவது வக்தாரம் ।
ௐ ஶாந்தி: ஶாந்தி: ஶாந்தி: ॥
ப³ஹ்வ்ரு’சாக்²யப்³ரஹ்மவித்³யாமஹாக²ண்டா³ர்த²வைப⁴வம் ।
அக²ண்டா³நந்த³ஸாம்ராஜ்யம் ராமசந்த்³ரபத³ம் ப⁴ஜே ॥
ஹரி: ௐ ॥
தே³வீ ஹ்யேகாக்³ர ஏவாஸீத் । ஸைவ ஜக³த³ண்ட³மஸ்ரு’ஜத் ।
காமகலேதி விஜ்ஞாயதே । ஶ‍்ரு’ங்கா³ரகலேதி விஜ்ஞாயதே ॥ 1॥
தஸ்யா ஏவ ப்³ரஹ்மா அஜீஜநத் । விஷ்ணுரஜீஜநத் ।
ருத்³ரோऽஜீஜநத் । ஸர்வே மருத்³க³ணா அஜீஜநத் ।
க³ந்த⁴ர்வாப்ஸரஸ: கிந்நரா வாதி³த்ரவாதி³ந:ஸமந்தாத³ஜீஜநத் ।
போ⁴க்³யமஜீஜநத்। ஸர்வமஜீஜநத் । ஸர்வம் ஶாக்தமஜீஜநத் ।
அண்ட³ஜம் ஸ்வேத³ஜமுத்³பி⁴ஜ்ஜம் ஜராயுஜம் யத்கிஞ்சைதத் ப்ராணி
ஸ்தா²வரஜங்க³மம் மநுஷ்யமஜீஜநத் ॥ 2॥
ஸைஷா பரா ஶக்தி: । ஸைஷா ஶாம்ப⁴வீவித்³யா
காதி³வித்³யேதி வா ஹாதி³வித்³யேதி வா ஸாதி³வித்³யேதி வா ।
ரஹஸ்யமோமோம் வாசி ப்ரதிஷ்டா² ॥ 3॥
ஸைவ புரத்ரயம் ஶரீரத்ரயம் வ்யாப்ய ப³ஹிரந்தரவபா⁴ஸயந்தீ
தே³ஶகாலவஸ்த்வந்தரஸங்கா³ந்மஹாத்ரிபுரஸுந்த³ரீ வை ப்ரத்யக்சிதி: ॥
4॥

ஸைவாத்மா ததோऽந்யமஸத்யமநாத்மா । அத ஏஷா
ப்³ரஹ்மாஸம்வித்திர்பா⁴வபா⁴வகலாவிநிர்முக்தா
சித்³வித்³யாऽத்³விதீயப்³ரஹ்மஸம்வித்தி:ஸச்சிதா³நந்த³லஹரீ
மஹாத்ரிபுரஸுந்த³ரீ ப³ஹிரந்தரநுப்ரவிஶ்ய ஸ்வயமேகைவ விபா⁴தி ।
யத³ஸ்தி ஸந்மாத்ரம் । யத்³விபா⁴தி சிந்மாத்ரம் ।
யத்ப்ரியமாநந்த³ம் ததே³தத் பூர்வாகாரா மஹாத்ரிபுரஸுந்த³ரீ ।
த்வம் சாஹம் ச ஸர்வம் விஶ்வம் ஸர்வதே³வதா இதரத்
ஸர்வம் மஹாத்ரிபுரஸுந்த³ரீ । ஸத்யமேகம் லலிதாக்²யம் வஸ்து
தத³த்³விதீயமக²ண்டா³ர்த²ம் பரம் ப்³ரஹ்ம ॥ 5॥
பஞ்சரூபபரித்யாகா³ த³ர்வரூபப்ரஹாணத: ।
அதி⁴ஷ்டா²நம் பரம் தத்த்வமேகம் ஸச்சி²ஷ்யதே மஹத் ॥ இதி ॥ 6॥
ப்ரஜ்ஞாநம் ப்³ரஹ்மேதி வா அஹம் ப்³ரஹ்மாஸ்மீதி வா பா⁴ஷ்யதே ।
தத்த்வமஸீத்யேவ ஸம்பா⁴ஷ்யதே ।
அயமாத்மா ப்³ரஹ்மேதி வா ப்³ரஹ்மைவாஹமஸ்மீதி வா ॥ 7॥
யோऽஹமஸ்மீதி வா ஸோஹமஸ்மீதி வா யோऽஸௌ ஸோऽஹமஸ்மீதி வா
யா பா⁴வ்யதே ஸைஷா ஷோட³ஶீ ஶ்ரீவித்³யா பஞ்சத³ஶாக்ஷரீ
ஶ்ரீமஹாத்ரிபுரஸுந்த³ரீ பா³லாம்பி³கேதி ப³க³லேதி வா மாதங்கீ³தி
ஸ்வயம்வரகல்யாணீதி பு⁴வநேஶ்வரீதி சாமுண்டே³தி சண்டே³தி
வாராஹீதி திரஸ்கரிணீதி ராஜமாதங்கீ³தி வா ஶுகஶ்யாமலேதி வா
லகு⁴ஶ்யாமலேதி வா அஶ்வாரூடே⁴தி வா ப்ரத்யங்கி³ரா தூ⁴மாவதீ
ஸாவித்ரீ கா³யத்ரீ ஸரஸ்வதீ ப்³ரஹ்மாநந்த³கலேதி ॥ 8॥
ரு’சோ அக்ஷரே பரமே வ்யோமந் । யஸ்மிந் தே³வா அதி⁴ விஶ்வே நிஷேது:³ ।
யஸ்தந்ந வேத³ கிம் ரு’சா கரிஷ்யதி।
ய இத்தத்³விது³ஸ்த இமே ஸமாஸதே। இத்யுபநிஷத் ॥ 9॥
ௐ வாங்மே மநஸி ப்ரதிஷ்டி²தா । மநோ மே வாசி ப்ரதிஷ்டி²தம் ।
ஆவிராவீர்ம ஏதி⁴ । வேத³ஸ்ய ம ஆணீஸ்த:² । ஶ்ருதம் மே மா ப்ரஹாஸீ: ।
அநேநாதீ⁴தேநாஹோராத்ராந் ஸந்த³தா⁴மி । ரு’தம் வதி³ஷ்யாமி ।
ஸத்யம் வதி³ஷ்யாமி । தந்மாமவது । தத்³வக்தாரமவது । அவது மாம் ।
அவது வக்தாரம் । அவது வக்தாரம் ।

ௐ ஶாந்தி: ஶாந்தி: ஶாந்தி: ॥
॥ இதி ப³ஹ்வ்ரு’சோபநிஷத் ॥

